                                                     АЙМГИЙН ЭДИЙН ЗАСАГ, НИЙГМИЙН БАЙДАЛ
(2009 ОНЫ ЭХНИЙ  10 САРЫН БАЙДЛААР)
I. ТӨСӨВ: Аймгийн төсвийн орлогод 2960.9 сая төгрөг орж, орлогын төлөвлөгөөний биелэлт 136.8 хувьтай байна. Нийт орлогын 11.6 хувь шилжүүлгийн орлого байна. Аж ахуйн нэгжийн орлогын татвар 111.7, онцгой албан татвар 152.4 хувийн биелэлттэй гарч, нэмэгдсэн өртгийн албан татварын биелэлт 3.0 хувиар тасарсан байна. Сумдын төсвийн орлогод  2380.6 сая.төгрөг орж төлөвлөгөө 121.3 хувиар биелэсэн байна. 
    Төсөвт газруудын өглөг 569.5 сая.төг байгаагийн 6.7 хувийг түлш халаалтын зардал, 11.5 хувийг тээврийн зардал, 19.3 хувийг цалин, 6.3 хувийг нийгмийн даатгалын шимтгэлийн зардал, 14.8 хувийг эмийн зардал, 22.9 хувийг хоолны зардал эзэлж байна. 
    Аймгийн дүнгээр  төсвийн урсгал зардал 21881.0 сая.төгрөг болж төлөвлөгдсөн зардлын 96.3 хувийг санхүүжүүлсэн байна. 
II. АРИЛЖААНЫ БАНК. Арилжааны банкуудын зээлийн өрийн үлдэгдэл 31866.4  сая. төгрөг болж өнгөрсөн оны мөн үеэс 19.5 хувь буюу  7737.4 сая төгрөгөөр буурсан байна. Банкуудын хугацаа хэтэрсэн зээл 560.3 сая.төгрөг болж өнгөрсөн оны мөн үеэс 275.6 сая.төгрөгөөр өссөн  байна. Иргэдийн хугацаатай болон хугацаагүй хадгаламжийн үлдэгдэл 16644.7 сая төгрөгт хүрч өнгөрсөн оны мөн үеэс 5242.8 сая төгрөгөөр нэмэгдсэн  байна.
III. ТЭТГЭВЭР ТЭТГЭМЖ: Нийгмийн даатгалын сангуудын орлого 12059.8 сая.төгрөг болж төлөвлөгөөний биелэлт 106.6 хувьтай байна. Бүх төрлийн тэтгэвэр,тэтгэмж авагчдад 10735.9 сая төгрөгийн тэтгэвэр, 376.3 сая төгрөгийн тэтгэмж  олгожээ. Эмнэлгийн санхүүжилтэд 1189.1 сая.төгрөг олгосон байна.Нийгмийн даатгалын шимтгэлд төсөвт газрууд болон аж ахуйн нэгжүүдээс нийт 55.6 сая төгрөгийн авлагатай байна.
Нийгмийн халамжийн сангаас 72979 хүнд 8399.8 сая.төгрөгийн тэтгэвэр  тэтгэмж олгожээ. Халамжийн тэтгэврийг 2364 хүнд 877.1 сая.төгрөг, нөхцөлт мөнгөн тэтгэмжийг 2417 хүнд 404.4 сая.төгрөг, нийгмийн халамжийн дэмжлэг туслалцаа шаардлагатай 2165 иргэнд 206.5 сая.төгрөг, хүн амын хөгжлийг дэмжих чиглэлээр 58293 хүнд 3326.4 сая.төгрөг олгосноос  43728 хүүхдэд 1262.5  сая.төгрөг, шинээр төрсөн 2706 хүүхдэд 270.6 сая.төгрөг, шинэ гэр бүл болсон 870 өрхөд 435.0 сая.төгрөг, алдар цолтой 49 ахмадад 307.6 сая .төгрөг,алдарт эхийн одонтой 6508 хүнд 420.1 сая.төгрөгийг тус тус олгосон байна.
IV. ХӨДӨӨ АЖ АХУЙ:  Мал аж ахуй: Оны эхний хээлтэгч малын 89.0 хувь буюу 1244316 толгой эх мал төллөж, гарсан төл  91.6  хувьтай  бойжиж байна. Оны эхний малын 3.0 хувь болох 102219 толгой том мал зүй бусаар хорогдсон нь өнгөрсөн оны мөн үеийнхээс  25.1  хувиар бага  байна.  Баян-өндөр, Баянгол, Хайрхандулаан,Сант сумдын хорогдол нийт хорогдлын 55.4 хувийг эзэлж байна.
     Ургац хураалт аймгийн дүнгээр 10 сарын байдлаар үр тариа 860 га-аас 702 тн,төмс 252.4 га-аас  2391.7 тн ,хүнсний ногоо 131.6 га-аас 1446.4 тн –ыг тус тус хурааж, 13132.5 тн хадлан 3875.9 тн гар тэжээл бэлтгэсэн  байна.
        V. АЖ ҮЙЛДВЭР: Аж үйлдвэрийн нийт бүтээгдэхүүний үйлдвэрлэл 2530.7 сая.төгрөг болж өнгөрсөн оны мөн үеийнхээс 3.9 хувиар өссөн  байна. Нийт үйлдвэрлэлтийн 12.1 хувийг нүүрс олборлолт, 43.3 хувийг хүнсний бүтээгдэхүүн, архи, 12.1  хувийг цахилгаан дулаан үйлдвэрлэлт, 32.4 хувийг бусад /оёдол,гутал,модон эдлэл /зэрэг бүтээгдэхүүн үйлдвэрлэлт тус тус эзэлж байна.Оны үнээр 2268.3 сая төгрөгийн борлуулалт хийсэн нь урьд оны мөн үеийнхээс 0.2 хувиар өссөн  байна. 
VI. ХОЛБОО, ТЭЭВЭР, ХУДАЛДАА:  Холбооны тарифын орлого урьд оны мөн үеэс 23.0 хувиар буурч, 243.8 сая  төгрөг болсны дотор хүн амаас орсон орлого 56.2 хувиар буурч 52.5 сая төгрөгт хүрсэн байна. Телефон цэгийн тоо 1671  болж буурсан байна.
    Тээврийн үйлчилгээ эрхэлдэг иргэд нийт 14.1 мян.тн ачаа, давхардсан тоогоор 30.7 мянган зорчигч тээвэрлэж, 801.4 сая төгрөгийн орлоготой ажиллаж өмнөх оны мөн үеэс 3 дахин  өссөн байна.Худалдаа эрхэлдэг 1072 аж ахуй нэгж,иргэд 12122.1 сая төгрөгийн бараа гүйлгээ хийсэн нь урьд оны мөн үеэс 1005.4 саятөгрөгөөр нэмэгдсэн  байна.
     Барилгын чиглэлийн гүйцэтгэгч аж ахуйн нэгжүүд 4602.4 сая төгрөгийн барилга угсралт, их засварын ажил хийсэн байна. Үүнээс барилга угсралтын ажил 2934.2 сая.төг, их засварын ажил 1114.8 сая.төгрөг байна.
VII. ХЭРЭГЛЭЭНИЙ ҮНИЙН ИНДЕКС: Хэрэглээний үнийн индекс 2008 оны 12 сартай харьцуулахад 6.5 хувиар өссөн байна.Өнгөрсөн сартай харьцуулахад  хүнсний зарим барааны үнэ өссөний улмаас индекс 2.1 хувиар өссөн. Өрхийн хэрэглээний 40.0 гаруй хувийг эзэлдэг хүнсний барааны /  үхэр, адууны мах,элсэн чихэр/ үнэ 1.2 хувиар  өсчээ. Өнгөрсөн оны мөн үетэй харьцуулахад үнийн индекс 3.5 хувиар өссөн. Энд  согтууруулах ундаа 21.3 хувиар , хүнсний бараа 1.1 хувиар тус тус өссөн байна.
VIII. ЭРҮҮЛ МЭНД: Аймгийн дүнгээр 2478 эх амаржиж 2483 хүүхэд төрсөн нь өмнөх онтой харьцуулахад 178-аар нэмэгдсэн  байна.1хүртлэх насандаа 57 хүүхэд  эндэж, өмнөх оныхоос 19-өөр бага байна. Халдварт өвчнөөр өвчлөгчид 850  бүртгэгдэж  урьд онтой харьцуулахад 286 –аар  буурсан байна.
IX.АЖИЛГҮЙЧҮҮД: Хөдөлмөр эрхлэлтийн албанд бүртгүүлсэн ажилгүйчүүдийн тоо 2907 болж 57.0 хувь нь 16-34 насны залуучууд, 66.9 хувь нь бүрэн ба бүрэн бус дунд боловсролтой хүмүүс байна. Энэ сард нийт 49 хүн ажилд орсон байна.
Аймгийн хэмжээнд 815 ажлын байр шинээр бий болсон мэдээтэй байна.Үүний 38.9 хувь нь ХАА-н салбарт, 18.0 хувь нь худалдааны салбарт ажилд оржээ.
Х.ГЭМТ ХЭРЭГ: Бүртгэгдсэн гэмт хэргийн тоо 307 байгаа нь урьд оны мөн үеэс 1-ээр буурч, гэмт хэргийн улмаас 57 хүн нас барж, 133 хүн гэмтэж, ААНБ иргэдэд 195.0 сая төгрөгийн хохирол учирсны 116.8 саяыг нь нөхөн төлүүлсэн байна. Гэмт хэрэгт холбогдсон сэжигтний 122 нь согтуугаар хэрэг үйлдсэн байна. Энэ хугацаанд 945 хүн эрүүлжүүлэгдсэн нь өнгөрсөн оны мөн үеийнхээс 11-ээр буурсан байна. 
                                                                            СТАТИСТИКИЙН ХЭЛТЭС

